
Aho mwaluko, Nguluwi 
nakalumba kilanga na isi. 



Isi nayali kota kugunuche 
na nayalihela chinhu. Jiza 
nayali igubiche mazi menji, 
na Muhe wa Nguluwi 
nayali yekale yenele 
mchanya mwa 
mazi menji.



Na Nguluwi nakalonga, “Kuwe kubunguzuche,” baho 
kubunguzuka. Nguluwi nakaluchema lumuli “Nemisi” na 

jiza nakaichema “Nechilo.” Iwa matinazo na iwa 
mitondo, zuwa lya mwaluko.



Nguluwi nakalonga, “Hawe honhu hagati ha mazi, 
ugawanuse mazi banzi mbili.” Nguluwi nakahachema 
“Ulanga.” Iwa matinazo na iwa mitondo, zuwa lya keli.



Nguluwi nakalonga, “Mazi gawele hasi ha ulanga, gawe 
honhu hamwe, isi ili kigongo ilawile.” Iwa hihyo. 
Nguluwi nakahachema honhu aho kigongo “Isi” na 
nhing'hano ya mazi kahachema “Bahali”. 
Nakona kuta inoga.



Hamba Nguluwi nakalonga, “Isi nayote mizuchila, 
mizuchila jilingulela nyhule na migodi jilingulela mafuza
            gawele na nyhule, nyhule zilingulela 
       mizuchila ja nhanzi yiyo.” 
    Iwa hihyo. Iwa matinazo, 
         iwa mitondo, 
       zuwa lya kadatu.



Lelo Nguluwi nakadita mimwemwesa mili 
mikulu, ula ukulu ulangaze nemisi, 
na ula udodo ulangaze nechilo, 
nakadita na nhondwe kahi. 
Iwa matinazo, iwa mitondo, 
zuwa lya kane.



Nguluwi nakalonga, “Mazi 
nagalavye vilundo vya 
vilumbigwe viwele na ukomu, 
na kilanga kumemezwe 
videje vilinguguluka 
kuulanga.” Iwa matinazo, 
iwa mitondo, 
zuwa lya kahano.



Kahi Nguluwi nakalonga, “Isi nailavye vilumbigwe 
vyeng'ha viwele vikomu, vyakudimigwa hakaye, 
vilingutambala, na vilingikala kisolo chila chilumbigwe 
kwa nhanzi zawo.” Iwa hihyo. 



Hamba Nguluwi nakalonga, “Tumdite munhu kwa 
kiwhana na hetwe, yalongoze somba mli bahali na 
videje vya kilanga na migongolo ja kufujigwa hakaye 
hali isi yeng'ha na vilumbigwe vyeng'ha vilingutambala.” 
Nguluwi nakona chila chinhu 
choyaditile kota ndo chinoga 
ng'hatu. Iwa matinazo, 
iwa mitondo, 
zuwa lya sita.



Lelo Mkulu Nguluwi nakamhola ayo mlume, kamuwika 
kuli kala kamgunda ka Edeni, yalime na kulolela. 



Mkulu Nguluwi nakamlajiza 
ayo mlume, “Hegwe 
koweza kulya mafuza 
goneche kuli kamgunda, 
ila mafuza ga mgodi wa 
uwanzi wa ganojile na 
gehile, uleche kulya. Mina 
loulya mafuza ga mgodi 
awo, ndangukomya, zuwa 
alyo hegwe kobagama.”



Lelo ayo mlume nakajipa matagwa migongolo 
jeng'ha jila ja kufujigwa na ja kisolo na videje 
vya kilanga. Ila hakuwele na mtanzi 
yatanganiche kwa Adamu.



Lelo Mkulu Nguluwi nakamdita ayo mlume yebatigwe 
na usinjizi lukami. Loyawele muusinjizi nakahola lubavu 
lwake lumwe na kuhagubika honhu hala kwa iwunde. 
Na alo lubavu Mkulu Nguluwi 
yaluholile kulawa kwa yula 
mlume, kaudita kuwa mdala, 
kamigala kwa ayo mlume. 



Ndo mina mlume kangumlekaga 
mhaza na mayake, na kilumba hamwe 
na mdala wa heye, na hewo weli 
wowa lukuli lumwe.

Nguluwi nakawagana wanhu wa 
isi, mbaka kamigala Mwanage 
yaliyeng'ha leka chila munhu 
yomkunda yaleche kubagama 

ila yawe na ukomu wa 
mazuwa gose ne 

kuduma. 



Waloma 3:23 Wanhu weng'ha wadita gehile na wamalilwa 
na ukulu wa Nguluwi. 

Waloma 6:23 Mina chonolo cha gehile ndo kubagama, ila 
ndolendole yalingulavya Nguluwi ndo ukomu wa mazuwa 

gose kuli kilumba na Yesu Kilistu, Mkulu wa hetwe.

Waebulaniya 9:27 Lelo wone vila chila munhu kobagama 
mala imwe hela, hamba kokwima kumwando hali 

utaguso wa Nguluwi, 

Waefeso 2:8,9 Mina kwa kunoga kwa Nguluwi, mloholigwa 
kwa makundo. Makundo ago hagalawile na kigayila kwa 

hemwe, ila ndo ndolendole za Nguluwi. Na hambe lilawile 
na madito ga hemwe baho, yaleche munhu 

yoneche kidayila chinhu. 



Waloma 10:9,10 Houvumila kwa mlomo wa hegwe kuta 
Yesu ndo Mkulu na kukunda mnhumbula ya hegwe kuta 
Nguluwi nakamzilipula kuli wanhu wabagame, kolohoka. 
Mina munhu kangukunda kwa nhumbula kanguditigwa 

yatanganiche na kuvumila kwa mlomo leka yaloholigwe. 

Yohana 3:16,17 Nguluwi nakawagana wanhu wa isi, 
mbaka kamigala Mwanage yaliyeng'ha leka chila munhu 

yomkunda yaleche kubagama ila yawe na ukomu wa 
mazuwa gose ne kuduma. Nguluwi hamwigale Mwanage 
kuli isi leka yawataguse wanhu, ila kamigala yawalohole.



1 Yohana 5:11-13 Na ulolezi wuwo ndo awu, Nguluwi 
nakatupa Ukomu wa mazuwa gose ne kuduma na ukomu 
awo ndo wa mli mwanage. Yoneche yawelengumkunda 
Mwana wa Nguluwi kanawo ukomu awo, na yohambe 

yamkunde Mwana wa Nguluwi, kahela ukomu. 
Ndanguwandichila leka muwe mvizela kota mwanawo 

ukomu wa mazuwa gose ne kuduma hemwe mlingukunda 
mli itagwa lya Mwana wa Nguluwi. 

